[image: image1.png]


Naturvernforbundet  i  Sør-Trøndelag

Sandgata 30, 7012 Trondheim

Tlf. 73 51 52 24   Fax 73 51 27 27   e-post  sortrondelag@naturvern.no
05.07.2007

Direktoratet for Naturforvaltning

post@dirnat.no


Klage på planane for trasé for sykkelrittet ”Sykkelenern” og treningsløype for sykkel gjennom Knutshø Landskapsverneområde og nær Dovrefjell og Sunndalsfjella nasjonalpark.

04.07.2007 vart vi gjort kjent med planane om å etablere ein treningstrasé for sykkel og etablering av eit årleg sykkelritt i ovennemnde område, og ber DN gripe inn og seie nei til planane slik dei ligg føre i dag.

Vi viser til forslag til ”Fylkesdelplan for Dovrefjellområde” av 27. mars 2007:

3.1. Overordna mål:

... ”Dette innebærer å ivareta fjelløkosystemet med villreinen som nøkkelart, sikre inngrepsfrie naturområder, sikre kulturminner og legge til rette for et aktivt friluftsliv.

Det skal kunne legges til rette for bærekraftig næringsutvikling i planområdet som bidrag til å sikre livskraftige bygdesamfunn.  Dette skal skje på en slik måte at det ikke forringer verneverdiene.”

3.2. Delmål

... ”Ivaretakelse av villreinens leveområder også utenfor områder vernet etter naturvernloven og ikke legge opp til aktivitet som bidrar til økt ferdsel i villreinens leveområde.”

Dette er retningsliner for framtidig forvaltning av området, og vi hevdar at planane for sykkelritt og treningsløype for sykkel er i strid med desse målsettingane.  Det å sikre villreinens leveområder er det sentrale.

I planane for sykkelrittet ”Sykkelenern” er det ei målsetting å koma opp i 10 000 deltakarar i løpet av nokre år, og det er ei målsetting at løypa skal bli brukt til treningsaktivitet og turisme også utafor sjølve sykkelrittet.

Dette dreier seg med andre ord om å etablere masseturisme i området, og det er liten tvil om at så stor menneskeleg aktvitet vil påvirke området vesentleg.

Den planlagde løypa skal gå nær Dovrefjell og Sunndalsfjella Nasjonalpark, og ein del vil gå gjennom sjølve Knutshø Landskapsvernområde, og i praksis ha påvirkning langt ut over sjølve traséen.

Vi vil gjenta formuleringa i delmål 3.2. i komande fylkesdelsplan: ”Ivaretakelse av villreinens leveområder også utenfor områder vernet etter naturvernloven og ikke legge opp til aktivitet som bidrar til økt ferdsel i villreinens leveområde.”

Alle områder i nasjonalparken og landskapsvernområde og nærliggjande område er viktige for villreinen, og ein masseturisme i dette området kan få stor negativ virkning for villreinen, som Noreg har eit spesielt ansvar for å verne.

Området i Knutshø Landskapsvernområde er viktig trekkrute nord / sør, oppvekstområde m.m. for villreinen, slik at ein aktivitet her kan føre til ei vesentleg innskrenking av leveområdet til villreinen.

Vi vil også vise til St. Meld. Nr 21 (2004 – 2005), som fastslår at villreinens leveområde skal sikrast.  Snøhetta og Knutshø blir sett på som spesielt viktige område for villrein, og det er slett ikkje usannsynleg at nettopp desse områda blir med som delar av framtidige ”nasjonale villreinområde”.

Det er difor spesielt viktig å unngå tiltak som berører akkurat slike område.

Vi stiller oss også undrande til at verken villreinutval eller villreinnemnd er høyrde i denne saka.

I samband med fylkesdelplanen er det lagt fram prosjekt for å etablere sykkelturisme rundt Dovre – økoturisme / geoturisme / grøn turisme.  Dette er i utgangspunktet noko heilt anna enn den masseturismen som er målsettinga med sykkelritt / treningsløype, og kan vera eit positivt tiltak, men også her er det viktig med ei nøye vurdering av om dette er ei bærekraftig næringsutvikling i tråd med verneformålet.

Naturvernforbundet er generelt sett glade for auka bruk av sykkel og for at det blir lagt til rette for dette, men verneinteressene i dette området er så store at vi ber om ei vesentleg omlegging av løypa for å unngå konflikt med nasjonale verneinteresser.

